
SARRERA

LTME (Lazkao Txiki Musika Eskola) 1995. urtean sortu zen Lazkaon, kultura musikala
bultzatzeko helburuarekin eta irabazi asmorik gabe. Lazkaoko eta Ataungo herritarrei, eta
ingurukoei, musika hezkuntza sendo eta egokia eskaini eta zabaltzen dien musika eskola gara.

Musika Eskolaren helburua irakaskuntza musikala Lazkaoko eta Ataungo biztanleria guztiaren
eskura jartzea da; horrela, musika lagunartean, kalean, eskolan eta etxean bizi daiteke.

Irakaskuntza haurrei, O urtetik aurrera, eta helduei zuzenduta dago. Helburua edozein
instrumentu jotzen ikastea da, nahitaez maila profesionalera iritsi gabe; hala ere, ikasleak nahi
izanez gero, maila profesionalera bideratutako irakaskuntza jasotzeko aukera izango du.

HELBURUAK

1 Gizarteak eskatzen duen musika-kultura praktikoari erantzutea, musikaren bidez pertsonak
hobetzea eta haien kultura eta adierazpide ondarea aberastea bilatuz.

2 Herriko eta eskualdeko musika tradizioak bildu, taxutu eta zabaltzea, eskola udalerriko
kultura nortasunaren gune bihurtuz.

3 Arautu gabeko eta oinarrian praktikoa den musika-irakaskuntza eskaintzea, bereziki
taldekako musika egitera bideratua.

4 Edozein adinetako zaletuei tradizioan eta joera berrietan oinarritutako prestakuntza praktikoa
ematea, gaitasun edo bokazio berezia dutenak lanbide ikasketetara bideratu eta prestatzeko
zeregina ahaztu gabe.

5 Ikasleen partaidetza sustatzea, bakarka zein taldean, eta eskolaren eta inguruko gizartearen
arteko lotura indartzea.

Estilo anitzeko kontzertuetara joateko gogoa piztea eta espiritu kritikoa bultzatzea.
Irakasleen etengabeko prestakuntzaren bidez irakaskuntza teknikak hobetzea.

Hezkuntza orokorreko ikastetxeekin harremanak izatea, musikarako hurbilketa sustatzeko.

Musika ulertzeko behar diren gutxieneko eduki teorikoak ematea, eta ikasleak eskatuz gero
haiek sakontzeko aukera eskaintzea.

10 Musika jardueren aukera guztiak eskaintzea: musika klasikoa, antzinakoa, modernoa,
tradizionala, herrikoia, rocka, jazza, elektronikoa eta beste joera batzuk.

11 Irakaskuntza programak ikaslearen interes, errendimendu eta erritmora egokitzea, behar
diren gutxieneko baldintzak betez.

12 Estilo guztietako musika entzuteko gogoa eta ikasleen zein herritarren gaitasun kritikoa
garatzea.

13 Irakasleak etengabe eguneratuz irakaskuntza tekniken hobekuntza sustatzea.

2026/2027 Ikasturteko Plan Orokorra



LTME

IKASLEENGAN GARATU BEHARREKO GAITASUNAK

Eskolak eskaintzen duen irakaskuntzak honako gaitasun hauek garatzen lagunduko du:
Musikaren hizkera eta terminologia zehatza ezagutzea.

Partiturak irakurtzeko eta idazteko gai izatea.

Buruz jotzea eta, mailaren eta instrumentuaren arabera, inprobisatzea.

Musika-lanak entzuteaz gozatzea, gustu musikalak zabalduz eta aberaste kulturalerako zein
plazer pertsonalerako.

Musika taldeka interpretatzea, beste ahots edo instrumentuak entzuten eta taldera egokitzen
ikasiz.

Musika jendaurrean egitea.

Musikak norberaren eta komunitatearen garapenean duen garrantzia baloratzea.

LANDUKO DIREN METODOLOGIAK

Eskolako irakasleek eskaintzen duten irakaskuntzak ezaugarri hauek ditu:

Aktiboa. Ikaslea prozesuaren erdigunea da: mugitu, abestu, jo, dantzatu eta sortu egiten du; ez
da informazioa jasotzera mugatzen, bere ezagutza eraikitzen du.

Norbanakoari zuzendua. Pertsona bakoitzaren interes, nahi eta gaitasunetan oinarritua.

Gizarteratzailea eta kooperatiboa. Talde lana eta parte-hartzea sustatzen ditu, eta ikasitakoa
entzunaldi, emanaldi eta kontzertuetan aurkezten da.

Sortzailea. Bat-batekotasuna, inprobisazioa, adierazteko gaitasuna eta originaltasuna garatzen
ditu.

Dibertigarria. Jokoak, jarduera ludikoak eta ikasleen hurbileko erreferentziak erabiltzen ditu.

Intuitiboa. Imitazioaren eta irakaslearekin batera egindako praktikaren bidez, musika
zentzumenen bitartez bizitzea bilatzen du.

Konprometitua. Autonomia pertsonala, ikasteko ohiturak eta teknikak, ikasten ikastea eta
familien parte-hartzea indartzen ditu.

Berritzailea, belaunaldiartekoa eta hezkidetzailea. Irakasleen prestakuntza jarraitua,
teknologia egokiak, adin desberdinen arteko elkarlana eta emakumeen zein gizonen arteko
berdintasuna sustatzen ditu.

ESKAINTZA

. MODULUA

[I. MODULUA

Hezkuntza goiztiarra
Musika eta mugimendua |
Musika eta mugimendua Il
Musika eta mugimendua Il
Hastapena

Hizkuntza musikala |

Hizkuntza musikala Il

Hizkuntza musikala 11l

Hizkuntza musikala IV

Gazteen hizkuntza

Helduen hizkuntza

Hirugarren adinekoentzako musika

1. MODULUA KONTSERBATORIORAKO
PRESTAKETA

1. urtea Prestaketa

2. urtea

3. urtea

4. urtea

MUSIKOTERAPIA

Musikoterapia

ESPEZIALITATEAK / INSTRUMENTUAK

Instrumentuak

Gitarra Trikitixa Biolina

Gitarra elektrikoa Panderoa Biolontxeloa
Baxua Bateria-perkusioa Saxofoia
Pianoa-teklatua Kantua Tronpeta
Akordeoia Tronboia
Zeharkako txirula Bonbardinoa
Taldeak

Korua Haize taldea Trikitixa taldea
Konboak Biolin taldea

Talde instrumentalak

EBALUAZIOAK

Eskolak bi ebaluazio ezartzen ditu:
1. ebaluazioa: irailetik abendura.
2. ebaluazioa: urtarriletik maiatzera.

Instrumentua ikasten duten ikasleen tutorea instrumentuko irakaslea izango da. Instrumentua
ikasten ez dutenena, berriz, musikako irakaslea izango da.

Lehen ebaluazioaren amaieran, irakasle bakoitzak MusikaGest aplikazioaren bidez noten
txostena beteko du 18 urtetik beherako ikasleentzat. Egokia ikusten bada, irakasleak edo familiak
eskatuta, gurasoekin edo tutoreekin bilera egingo da. Txostena inprimatu eta ikasleari emango
zaio, familiak sinatuta eskolara itzultzeko.

Bigarren ebaluazioan, maiatzean, tutoreek aurrez aurreko bilerak egingo dituzte 18 urtetik
beherako ikasleen familiekin.

Ikasle batek justifikatu gabe hiru klase jarraian huts egiten badu, irakaslea tutorearekin
harremanetan jarriko da.

Ebaluazio bakoitzean gutxienez %75eko asistentzia eskatuko da ikasgaia gainditzeko.

EKITALDIAK

Hurrengo ekitaldiak eskolak 2026/2027 ikasturterako argitaratutako egutegiari dagozkio.

Data Ekitaldia

2026ko azaroaren 20a Santa Zezilia eguneko kalejira eta kontzertua.

2026ko azaroaren 25a Emakumeenganako indarkeriaren aurkako kontzentrazioa.
2026ko abenduaren 3a Euskararen Eguna: euskal kanten emanaldia.

2026ko abenduaren 15a  Gabon kontzertua Arerian.

2026ko abenduaren 18a  Gabon kontzertua Ataungo Udaletxeko osoko bilkuren aretoan.

2027ko otsailaren 23, 24 Musikaldia 2027.
eta 25a

2027ko martxoaren 6a Lazkaoko Trikitixa Jaialdia.
2027ko apirilaren 11a Lazkao Txikiren omenaldia.

2027ko maiatzaren 9a Trikitilarien emanaldia Lazkaomendiko jaietan.

2027ko maiatzaren Musika Astea.
10etik 14ra
2027ko ekainaren 9a Hizkuntza Musikala 1Vko ikasleen diploma banaketa Arerian.

2027ko ekainaren 10a LTMEko konbo taldeen kontzertua.

2027ko ekainaren 11a Kontzertua Ataunen.

Data Ekitaldia

Lazkaoko jaiak, Astotxo ~ Musika Eskolako trikitilarien parte-hartzea.
eta Olentzeroren
jaitsiera

Ikasturtean zehar ekitaldi gehiago gehitu ahal izango dira.

MATRIKULAZIO BALDINTZAK ETA DATAK

2027/2028 ikasturterako matrikulazio datak hauek izango dira:
*  Barne matrikulazioa: 2027ko maiatzaren 10etik 18ra.

Kanpo matrikulazioa: 2027ko maiatzaren 20tik 27ra.

ORDUTEGIEN ANTOLAKETA

Hizkuntza Musikaleko eta Musika eta Mugimenduko ordutegiak zuzendaritzak antolatuko ditu, eta
familiei posta elektroniko bidez bidaliko zaizkie. Instrumentu eta taldeetako ordutegiak irakasleek
zehaztuko dituzte ekainean.

GELA BANAKETA

Lazkaoko musika eskolak 12 gela ditu eta Ataungo Gabileneak 2. Erabilera anitzeko gelak dira:
LAZKAO
gela: Pianoa, musikoterapia eta trikitixa taldea.
. gela: Hezkuntza goiztiarra, tailerrak, biolina, tronpeta, trikitixa, panderoa eta kantua.
. gela: Hizkuntzak eta gitarra.

. gela: Hizkuntzak, pianoa eta biolina.

1.
2
3
4
5. gela: Hizkuntzak, pianoa, saxofoia eta klarinetea.
6. gela: Pianoa, trikitixa eta panderoa.

7. gela: Trikitixa eta panderoa.

8. gela: Gitarra eta zeharkako txirula.

9. gela: Bateria, kantua eta panderoa.

10. gela: Talde instrumentalak, konboak, kantua eta panderoa.
11. gela: Gitarra eta biolontxeloa.

12. gela: Gitarra.

ATAUN

1. gela: Pianoa eta gitarra.

* 2. gela: Hizkuntzak.

ADMINISTRAZIOA

ZUZENDARITZA TALDEA

Zuzendaritza taldea lau pertsonek osatzen dute:
Befiat Barandiaran

Nerea Barandiaran

Garbifie Ayerza

Eider Tolosa

IDAZKARITZA

Garbifie Ayerza

BULEGO ETA ZUZENDARITZA ORDUTEGIAK

Zuzendaritza taldea astearte eta ostegunetan bilduko da, 15:00etatik 16:30era. Zuzendaritzarekin
biltzeko, eskolaarekin harremanetan jarri eta ordua zehaztu beharko da.

Bulego ordutegia astelehenetik ostegunera izango da, 11:00etatik 18:00etara.

Lazkao Txiki Musika Eskola - LTME

